
SWYDDOG cymraeg i blant De Penfro
Rydym yn chwilio am berson brwdfrydig i weithio gyda darpar rieni, teuluoedd a phlant ifanc. Dylai’r person fod yn frwd dros y Gymraeg, gyda phersonoliaeth sy’n caniatáu iddi/iddo gyfathrebu yn effeithiol ar sawl lefel.  Bydd disgwyl i’r person fod yn swyddog cyswllt i’r gymuned, teuluoedd a phartneriaid yn yr ardal.  Yn ychwanegol i hynny bydd disgwyl i’r person gydlynu a chynnal gweithgareddau Cymraeg i Blant yn lleol ac fel rhan o Strategaeth Weithgareddau Cenedlaethol Cymraeg i Blant ar ran Mudiad Meithrin. 
Mudiad Methrin: Cymdeithas wirfoddol genedlaethol o gylchoedd meithrin, cylchoedd Ti a Fi, gofal cofleidiol a meithrinfeydd Cymraeg yw Mudiad Meithrin. Y Mudiad yw’r darparwr gofal ac addysg blynyddoedd cynnar cyfrwng Cymraeg mwyaf yn y sector gwirfoddol yng Nghymru. Sefydlwyd y Mudiad ym 1971, gydag oddeutu 50 cylch. Erbyn hyn, wedi tyfu’n aruthrol, mae tua 550 o gylchoedd meithrin a 500 o gylchoedd Ti a Fi yn perthyn i’r Mudiad. Mae’r ddau gategori yma yn darparu profiadau blynyddoedd cynnar i oddeutu 19,000 o blant bob dydd. Yn ogystal, mae’r Mudiad yn gweithio yn agos iawn gyda rhieni er mwyn darparu cymorth a chyngor i’w galluogi i ddatblygu a chefnogi gwaith y cylchoedd yn y cartref.  Er mwyn cyflawni hyn, mae Mudiad Meithrin yn elusen gofrestredig sy’n cyflogi dros 200 o bobl yn genedlaethol, gyda 2,500 ychwanegol yn gweithio yn y cylchoedd eu hunain. Cefnogir y cylchoedd gan rwydwaith cenedlaethol o Swyddogion Datblygu proffesiynol sy’n eu cynghori ar faterion yn ymwneud â hybu ymarfer da, hyfforddiant staff a chyswllt ag Awdurdodau Lleol.
Ein gweledigaeth yw creu Mudiad lle mae grŵp amrywiol o bobl dalentog yn dewis ymuno, aros a’n hargymell fel cyflogwyr. Mudiad lle mae ein pobl yn teimlo bod ymddiriedaeth ynddynt ac wedi'u grymuso i roi eu gorau i'n haelodau, i'w gilydd ac i'w hunain. Rydym yn angerddol am sicrhau bod ein pobl yn adlewyrchu'r cymunedau rydyn ni'n eu gwasanaethu ac er mwyn cyflawni hyn anelwn at ddenu ymgeiswyr amrywiol o bob cefndir er mwyn datblygu.

Lleoliad: Bydd disgwyl i’r sawl a benodir, weithio o adref.  Bydd cefnogaeth weinyddol ar gael yn ganolog.
Car: Bydd angen i’r person llwyddiannus fod â mynediad i gar y gellir ei ddefnyddio ar gyfer y gwaith. Bydd angen bod yn barod i weithio oriau anghymdeithasol yn achlysurol.  

Oriau: Mae Mudiad Meithrin yn cynnig patrwm gweithio’n hyblyg ar gyfer y swydd ond bydd disgwyl i’r Swyddog fod ar gael i ymateb i anghenion y swydd 5 diwrnod yr wythnos.
Gwneud Cais: Bydd disgwyl i bob ymgeisydd gwblhau ffurflen gais ar gyfer y swydd. Ni dderbynnir CV yn lle ffurflen gais. Bydd disgwyl i’r ymgeisydd nodi sut y mae yn ateb y gofynion hanfodol, a dymunol os yn berthnasol, fel y nodir yn y fanyleb person.

Mwy am Mudiad Meithrin/Cymraeg i Blant: I ddarganfod mwy o fanylion am Mudiad Meithrin a Cymraeg i Blant, ewch i’n gwefan http://cymraeg.llyw.cymru/learning/CymraegiBlant
www.meithrin.cymru dilynwch ni ar ‘Twitter’ (@MudiadMeithrin) neu ewch i’n tudalen ‘facebook’.
Dyletswyddau’r Swydd:

· Bydd yn atebol i Reolwr Cenedlaethol Cymraeg i Blant trwy Brif Swyddog am gyflawni’r dyletswyddau canlynol:

· Meithrin perthynas gyda phartneriaid a amlinellir yn Strategaeth Partneriaethau Cymraeg i Blant gyda phwyslais ar y sector iechyd (mewn cydweithrediad â’r Prif Swyddog perthnasol).

· Cydlynu a chynnal grwpiau Cymraeg i Blant wyneb yn wyneb ac yn rhithiol a gweithgareddau cyn ac ôl-eni, fel rhan o Strategaeth Weithgareddau Cenedlaethol Cymraeg i Blant. .

· Canolbwyntio ar ymgorffori’n llwyr yn y gymuned leol a dod i adnabod y gwahanol gymdeithasau sy’n bodoli sy’n cynnwys darpar rieni neu rieni newydd a’u teuluoedd.

· Gweithio o fewn y gymuned i rannu gwybodaeth gyda theuluoedd gan wneud hynny’n gydlynus  gydag amryw o bartneriaid.

· Cydweithio’n agos gyda thimoedd taleithiol Mudiad Meithrin er mwyn rhannu gwybodaeth leol a sicrhau bod y gwaith yn cydblethu ac yn arwain at gynllunio strategol ystyrlon i’r plentyn ddilyn y llwybr o enedigaeth i gylch Ti a Fi, i Gylch Meithrin ac yna i addysg Gymraeg.

· Adnabod cyfleoedd a lleoliadau addas i gynnal gweithgareddau apelgar i deuluoedd, yn cynnwys ardaloedd Dechrau’n Deg a fyddai’n arwain at agor Cylchoedd Ti a Fi a Chylchoedd Meithrin newydd gan staff Mudiad Meithrin.

· Meithrin perthynas gydag arweinyddion Cylchoedd Ti a Fi, Cylchoedd Meithrin ac ysgolion Cymraeg /dwy ffrwd leol.

· Codi ymwybyddiaeth o fuddion addysg Gymraeg lleol drwy gynorthwyo i gynnal digwyddiadau ac achlysuron cyhoeddusrwydd 

· Darparu gwybodaeth a pharatoi adroddiadau (ar lafar ac yn ysgrifenedig) at bwrpas cynllunio strategol ar lefel lleol a chenedlaethol.

· Mynychu cyfarfodydd tîm yn dymhorol a chyfarfodydd eraill yn ôl y gofyn.

· Manteisio ar gyfleoedd i fynychu hyfforddiant proffesiynol parhaus a rhannu arfer dda pan fo’n berthnasol.

· Cadw cofnod manwl o’r gwaith a chyflwyno adroddiad misol.

· Unrhyw waith arall perthnasol a chyffredinol i swyddogaeth Cymraeg i Blant yn ôl cyfarwyddyd y Rheolwr Cenedlaethol neu Brif Weithredwr.

	Teitl y swydd:                                                                                                                        

	Swyddog Cymraeg i Blant De Penfro 


	Hyd y Cytundeb:

	Cytundeb cyfnod penodol o 1/9/2021 hyd at 31/3/2022 gyda phosibilrwydd o estyniad am flwyddyn ychwanegol


	Oriau Gwaith: 

	3 diwrnod yr wythnos 22.5 awr yr wythnos 
Mae Mudiad Meithrin yn gweithredu system gweithio hyblyg sy’n golygu y gall person weithio oriau hyblyg yn ystod y dydd. Bydd angen bod yn barod i weithio oriau anghymdeithasol yn achlysurol, bydd system ‘fflecsi’ yn cael ei weithredu ar gyfer yr achlysuron hyn.  


	Cyflog:

	MM 15-20 £21,032 – £24,526 pro rata


	Gwyliau:

	Cynigir y canlynol fel gwyliau gyda chyflog:
· 25 diwrnod o wyliau dewisol y flwyddyn

· Diwrnod ychwanegol o wyliau bob blwyddyn ar ôl dwy flynedd o wasanaeth hyd at 35 diwrnod.

· 8 gŵyl banc statudol

· Dydd Gŵyl Dewi

Bydd gan y Prif Weithredwr hawl i gynnig diwrnodau achlysurol o wyliau dros gyfnod y Nadolig a’r Flwyddyn Newydd pan fydd swyddfeydd Mudiad Meithrin ar gau.


	Datgeliad Gwasanaeth Diogelwch a Gwahardd (GDG):

	Mae’n ofynnol i Mudiad Meithrin gynnal gwiriad Gwasanaeth Diogelwch a Gwahardd (GDG) lefel ‘uwch’ (enhanced) gweithlu ‘plant’ ynghyd â chynnal gwiriad yn erbyn y ‘rhestr plant gwaharddedig’ (child barred list) ar gyfer staff Mudiad Meithrin.  


	Trefniadau Teithio:

	Mae Mudiad Meithrin ar fin ymgynghori ar newid i gyfraddau teithio. Ar y funud, telir costau teithio o 45c y filltir hyd at uchafswm o 10,000 milltir y flwyddyn. Mae hynny’n debygol o newid.


	Pensiwn:

	Mae Mudiad Meithrin yn cynnig cynllun pensiwn gyda chyfraniad o 3% neu 6% gan y cyflogwr.


	Offer:

	Darperir yr offer canlynol yn ôl disgresiwn y Prif Weithredwr:

· Lwfans tuag at ffôn Symudol

· Ipad neu dabled a chyfrifiadur


	Datblygu a Hyfforddi:

	Mae Mudiad Meithrin yn ymroddedig i ddatblygu a hyfforddi ei staff er mwyn gwella eu sgiliau, ehangu eu gwybodaeth a gwella’r gwasanaeth a gynigir gan y cwmni.  Mae cyfle felly i staff fynychu hyfforddiant datblygiad proffesiynol fel rhan o’r swydd dan fantell ‘Academi’ ac fel arall.


	Buddion Eraill:

	Mae Mudiad Meithrin yn cynnig buddion amrywiol gweler y daflen buddion yn ychwanegol.  


Manyleb Person:

	Sgiliau / Profiad
	Hanfodol
	Dymunol

	Sgiliau rhyngbersonol a chyfathrebu o’r radd flaenaf yn cynnwys y gallu i gyfathrebu’n effeithiol ag amrediad eang o gynulleidfaoedd
	(

	

	Y gallu i gyfathrebu yn y Gymraeg a’r Saesneg mewn sefyllfaoedd amrywiol gan gynnwys rhai heriol
	(

	

	Y gallu i ysgrifennu yn y Gymraeg â’r Saesneg
	(

	

	Profiad o ddefnyddio rhaglenni Microsoft Office 365 a TEAMS ar gyfer cyflawni gwaith dydd i ddydd 
	(

	

	Profiad o weithio mewn modd sensitif, cadarnhaol a chynhwysol
	(

	

	Profiad o hyrwyddo’r Gymraeg  o fewn  sefydliadau neu yn y gymuned
	
	(

	Profiad o gydlynu a chynnal gweithgareddau
	(

	

	Profiad o weithio gyda’r gymuned ac mewn partneriaeth a mudiadau eraill
	(

	

	Y gallu i gynllunio a gweithio fel rhan o dîm
	(

	

	Profiad o waith datblygu ar lefel leol neu rhanbarthol
	
	(


	
	
	


	Gwybodaeth / Cymwysterau
	Hanfodol
	Dymunol

	Gwybodaeth am ddeddfwriaeth a rheoliadau ym maes gofal plant
	
	(


	Gwybodaeth am strwythur a gwaith darpariaethau Mudiad Meithrin h.y cylch meithrin, cylch Ti a Fi
	(

	

	Meddu ar drwydded yrru ddilys lawn
	(
	

	Hyfforddiant sy’n berthnasol i’r swydd 


	
	(

	Cymhwyster proffesiynol mewn maes cysylltiol
	
	(


	Adnabyddiaeth leol
	(
	

	Gwybodaeth gyffredinol am waith bydwragedd ac ymwelwyr iechyd
	
	(


